
   Пурнăç çăл куçĕ — Хĕвелĕм,

Сăвăç тăванлă санпа.

Эсĕ ăна пиллерĕн

Ырлăх парса пурçăнпа.



Тĕттĕмлĕх витĕр эс тухрăн,

Чĕрĕлĕх патăн çĕре.

Пĕрчĕн те пĕрчĕн йăлт пухрăн

Пур мерчене пĕр çĕре.



Сарă пике пекех тухрăн,

Эс сăвăç-каччă умне,

Вăл васкаса чечек пухрĕ,

Сан кăмăлушăн ятне.



Тĕттĕмлĕх хăвăрт ăнланчĕ,

Уншăн тек кун çуккине.

Йывăр чулсем ӳксе ванчĕç

Сăвăç хулпуçĕ çине.



Култăн çаплах эс, Хĕвелĕм,

Тертлĕ кунсен лаççинче.

Сăвăç тусна пехиллерĕн,

Ырă та çутă тĕнче.



Тав сана, тусăм, Хĕвелĕм,

Сăвăç манмасть сан çинчен:

Уншăн эс пурнăç илемĕ

Пултăн-çке мĕн виличчен.

  